
Gozos visuais

LiX Dous titulos que fan da imaxe mestria a hora
de narrar, simbolizar e provocar o pracer lector

album ilustrado -que
en América Latina cha-
man libro-dlbum- ten
o acerto de non levar
na sda contra-capa a idade para a

que é recomendado. Isto obriga ao
adulto mediador a ser el o que, des-
pois de ler e observar con atencién,
o pon nas mans do lector ou lecto-
ra para o que considera que € mais

Diablote // Elena Val

axeitado, cumprindo asi o mais ele-
vado fin da sta mediacién: procu-
rar a adecuacion entre libro e lec-
tor. Vexamos aqui dous exemplos
de albums para o neno ou a nena

que comeza a ler os textos e que xa
é quen de entender certos simbo-
lismos graficos.

O prestixioso premio de album
ilustrado Apel-les Mestres do ano
2002 foi para Banyeta (Diablote),
cuxo texto era da autoria da recofie-
cida escritora e estudosa do xénero
Teresa Duran e con ilustracions de
Neus Bruguera. Ekaré reedita este
album con nova achega plastica,
agora de Elena Vval.

O texto, medido e brillante, de-
termina de forma substancial a es-
trutura da obra, xa que os escena-
rios son lugares definidos por cinco
cores. A historia que se nos conta é
a dun pequeno demo que, farto de
vivir no inferno, lugar monocromo
vermello, onde, como dixo Mark
Twain, o peor é o clima, decide uti-
lizar o seu rabo como resorte que o
leve a outro lugar mais acolledor. Da
no Polo, lugar branco que tampouco
lle vale. Despois visitard o amarelo
deserto, a verde selva e o mar azul,
lugar, este Gltimo, que parece com-
pracelo, ainda que un final algo
aberto nos deixa ao demanchifio co
rabo enroscado e disposto a saltar
en calquera momento.

Pensado para rapaces ainda non
auténomos no exercicio da lectura,
Elena Val enche as dobres péxinas,
con base das cinco cores definito-
rias dos cinco lugares que visita o
demifo, de figuras moi graciosas e
cheas de detalles que incrementan
as posibilidades narrativas deste
album cando o lector infantil sexa
guiado a reparar nelas. Son espe-
cialmente atractivas as do inferno,
lugar onde a ilustradora obriga a
Diablote a compartir protagonismo
con outros seres cornamentados de
todo oficio e condicion.

Tamén premiado, neste caso co
Premio Compostela de 2010, Kalan-
draka ofrécenos A familia C de Pep
Bruno e Mariona Cabassa. O primei-
ro € un ben cofiecido narrador oral,
escritor e editor, e a ilustradora ob-
tivo nos anos 2003 e 2009 o Premio
da Asociacién Profesional de Ilustra-
dores de Catalufa.

O texto, ben reducido e dunha
sinxeleza extrema, conta a histo-
ria dunha familia que harmoniza
o convencional co peculiar e ten a
funcién de introdutor e provocador
da compofiente plastica do album.
Asi andncianos unha parte do que
Cabassa vai completar cunha técni-
ca que combina con mestria o co-
laxe e as figuras debuxadas, para
chegar a unha historia chea de go-
zos visuais. Certas alteraciéns po-
sicionais das figuras na dobre péxi-
na, a presenza de raiados e espa-
zos baleiros, achegan un dinamis-
mo moi atractivo, propio do cami-
fio cara a un final que non por ser
pouco sorprendente deixa de ser
moi gratificante. Un final que fara
ao lector volver atrds para com-
prender por que a familia C é tan
peculiar. // Xabier P. DoCampo

